


























































































































































आयेगा। वही सम्यग्दर्शन है, उसमें अपूर्व शांति है, वह भगवान का मार्ग है और वही आत्मा 

कासच्चाजीवन है। 

अनादिकाल से मिथ्याभाव से तूने तेरे आत्मा की हिंसा की, अब उस हिंसा से आत्मा 

को बचाने के लिये, तथा सच्चा सुखी जीवन जीने के लिये तू तेरे आत्मा को सर्वज्ञ के साथ में 

मिलान करके पहचान ले; तुझे आत्मा की अपूर्व स्वानुभूति होगी। 

अहो, स्वानुभूति के अपूर्व बेदन में द्रव्य-गुण-पर्याय के भेद भी नहीं रहते; चेतन के 

गुण-पर्याय (-जो चेतनभावरूप ही है) द्रव्यस्वभाव में अंतर्लीन अभेद होकर एकाकार 

आत्मा अनुभव में आता है ।--ऐसा अनुभव करना, यही मोह के जीतने का तथा मोक्ष के पाने 

का उपाय है। धर्मी जीव कहते हैं कि अहो प्रभो! अहो वीरनाथ |! आपके मार्ग में आ करके 

हमने मोह की सेना को जीतने का उपाय प्राप्त कर लिया है... आपके जैसे ही आत्मा की 

स्वानुभूति से मोह को नष्ट कर दिया है। अहो भगवान ! आपके उपकार का क्या कहें ? जिस 

मार्ग से आप मोक्ष पधारे, वही मार्ग हमको दिखलाया, और उसी मार्ग पर हम आनंद से चले 

आरहे हैं। 

अहो ! अरिहंत भगवान का मार्ग यह तो आत्मसन्मुखता का कोई अपूर्व अलौकिक 

मार्ग है, जिसके अंगीकार करने से मोह का नाश होकर सम्यक्त्व हुआ है। अरिहंत का सत्य 

स्वरूप पहचाननेवाला जीव मात्र पर के सम्मुख देखकर नहीं अटकता; (क्योंकि अरिहंत भी 

पर के सामने देखकर नहीं अटके थे, तभी तो वे अरिहंत हुए) । अरिहंत को पहचाननेवाला 

जीव राग और ज्ञान की भिन्नता को समझकर स्वयं अपने ज्ञानस्वभाव की ओर उन्मुख होता है 

और रागादि से भिन्न हो जाता है; इसप्रकार अंतर में एकाग्रता से मोह का नाश करके वह 

मोक्षमार्ग को खोल देता है। 

जैसे क्षायिकभाव होने पर अपने को उसकी खबर पड़ती है, वैसे ही क्षायोपशमिक 

सम्यग्दृष्टि को भी अपनी स्पष्ट खबर पड़ती है; अहो, मेरा चैतन्य-हीरा मुझे प्राप्त हुआ है; 

जिनोपदेश पाकर, आत्मा को जानकर मैंने मोह को नष्ट किया है; इसप्रकार संसार में दुर्लभ ऐसे 

चैतन्यचिन्तामणि को पाकर मैं कृतकृत्य हुआ हूँ, फिर भी शुद्धोपयोगी-चारित्र से राग-द्वेष का 

भी क्षय करके वीतरागता से सर्वथा शुद्धात्मा (केवलज्ञान) प्राप्त करने के लिये मुझे उद्यमशील 

रहना जरूरी है;--इसप्रकार दर्शनमोह के उपरांत चारित्रमोह का भी क्षय करके केवलज्ञान 

प्रगट करना चाहते हैं । 

अकेले सम्यग्दर्शन मात्र से केवलज्ञान या मोक्ष नहीं हो जाता; सम्यग्दर्शन के बाद भी 

जितना राग-द्वेष है, उतना दुःख है; उन राग-द्वेष को भी छोड़कर जीव जब शुद्धोपयोगरूप होता 

है, तब ही वह केवलज्ञान तथा मोक्ष को पाता है ।--यही मोह के क्षय की तथा मोक्ष की प्राप्ति की 

रीत है ।ऐसा मार्ग दिखाकर उसमें सभी अरहंतों की साक्षी देते हुए आचार्यदेव कहते हैं-- 

इस विधि से अहँत सबने नाश किये कर्म को। 

उपदेश भी उसका ही देकर, सिद्ध भये, नमूं उनको ॥ 

मोक्ष के लिये सभी राग छोड़ने योग्य है--चाहे राग अशुभ हो या शुभ, वह मोक्ष में 

रुकावट करनेवाला है। 

श्री मुनिराज कहते हैं कि प्रमाद-चोर है, उसका नाश करने के लिये मैं कटिबद्ध हुआ 

हूँ। देखो, मुनिरगाज को अशुभराग तो है नहीं; और शुभराग है, उसे भी प्रमाद-चोर समझकर, 

उसका भी नाश करने के लिये शुद्धोपयोग में प्रयत्नशील हैं | सम्यग्दर्शन तथा चारित्रदशा के 

उपरांत शुद्धोपयोग की पूर्णता से वीतरागता की तथा केवलज्ञान की भावना भाते हैं । समस्त मोह 

के क्षय से मोक्ष की प्राप्ति होती है; कषाय का कोई भी अंश रखकर मोक्ष की प्राप्ति नहीं होती । 

जिसने अपने आनंदधाम को देखा है, ऐसे साधक का हृदय बहुत गंभीर होता है । अनंत 

काल में जो अनंत तीथैकर हुए, उन सभी के भाव का निर्णय साधन के स्वसंवेदन ज्ञान में समा 

गया है। अहो, स्वसंवेदनज्ञान में निर्णय का कितना जोर है! बाह्मदृष्टिवालों को वह नहीं 

दिखता। 

स्वानुभूति के बल से मुक्ति का मार्ग जानकर धर्मात्मा-साधक कहते हैं कि जितने 

अरिहंत भगवंत मोक्ष पधारे हैं, वे सब ऐसे ही उपाय से मोह का नाश करके मोक्ष पधारे हैं, और 

ऐसा ही उपदेश उन्होंने दिया है । मोक्ष के लिये यह एक ही मार्ग है, अन्य कोई मार्ग नहीं है । ऐसे 

मार्ग का स्वानुभूति के बल से निश्चय करके मैं भी उसी मार्ग पर जा रहा हूँ।--अहो, उन 

तीर्थंकरों को तथा उनके मार्ग को नमस्कार ET I & 

गुजरात राज्य के पाटनगर अहमदाबाद में 

पूज्य श्री कानजीस्वामी का मंगल जन्मोत्सव : वैशाख सुद २ 
गुजरात का पाटनगर जिसके लिये आतुर था और 

जिस मंगल उत्सव में भाग लेने के लिये हजारों मुमुश्षु 

लोग राजनगर-अहमदाबाद में आ चुके थे, वह वैशाख 

सुदी दोज मंगल बधाई ले करके आ पहुँची । 

अभी प्रभात नहीं हुआ था... मध्यरात बीत चुकी 

थी... उस समय मुमुक्षु भाई-बहनें जागृत होकर 

जिनमंदिर में पहुँच गये... अहा, आत्महित के हेतुरूप 

देव-गुरु का जहाँ मंगल उत्सव हो, वहाँ कौन मुमुश्षु 
सोता रहेगा ? मुमुक्षु को जगानेवाले गुरु का जयंती उत्सव मनाने के लिये मुमुश्षु जाग उठे... 

उठके चलने लगे महावीर-मण्डप की ओर | अहमदाबाद नगरी तो अभी नींद में सो रही थी, 

परंतु रास्ते में हजारों यात्रिकों के आनंदमय कोलाहल सुनकर कोई-कोई नागरिक लोग चौंक 

जाते थे और आश्चर्य से देखते थे कि ' यह क्या है ?! 

श्री जिनमंदिर से वीरनाथ का जय-जयकार करती हुई मंगल प्रभातफेरी आम्रफल के 

बड़े-बड़े ढ़ेर के बीच से पसार होती हुई महावीर-मण्डप में आ पहुँची । यहाँ छह वर्ष पहले 

जिस स्थान पर नेमप्रभु के पंचकल्याणक हुए थे, उसी स्थान में बीरनाथ का संदेश सुनने के 

लिये हजारों मुमुक्षुजन उमड़ पड़ते थे। गुरुदेव भी जिनमंदिर में भगवान आदिनाथ तथा 

भगवान सीमंधरादि जिनेन्द्रदेव का दर्शन करके महावीर-मण्डप में आ पहुँचे; हजारों भव्यों के 

हर्षनाद के बीच ८६ सुंदर द्वारों से सुशोभित मार्ग से गुरुदेव जब पसार हो रहे थे, तब ऐसा 

लगता था--मानों मोक्ष के मंगलमार्ग में कोई मुक्तिदूत ही चला जा रहा है और ऐसे सुंदर मार्ग 

को देखकर हम भी उनके साथ ही उस मार्ग में जा रहे हैं--ऐसा हर्ष होता था। 

इसके बाद हजारों जिज्ञासु भक्तजनों ने भक्तिभाव से गुरुदेव का उपकार प्रसिद्ध करके 

अभिनंदित किया। इस समय मण्डप के प्रवेशद्वार पर हाथी भी झूम रहे थे। सर्वत्र अनोखा 

उल्लास छा रहा था। इसके बाद समयसार गाथा १७-१८ के ऊपर स्वानुभूति की महिमासूचक 

सुंदर प्रवचन हुआ । इसके बाद ८६ की रकम का फण्ड जाहिर हुआ था। समाज की ओर से 

अनेक विद्वानों के द्वारा गुरुदेव के प्रति श्रद्धांजलि अर्पित की गई थी। अहमदाबाद में 

जन्मजयंती के निमित्त से अपना हर्ष व्यक्त करते हुए मुमुशक्षु मण्डल के प्रमुख श्री बालचंदभाई 

ने कहा कि ' भगवान महावीर के वीतरागी शासन का धर्मचक्र आज भी चल रहा है, और हे 

गुरुदेव | आपके प्रताप से हमको उसकी प्राप्ति हुई है; आपके इस SAYS STH Hl A Ha 

व्यक्त करें ! भगवान महावीर का ढाई हजारवर्षीय निर्वाण-महोत्सव और उसके साथ आपकी 

८६वीं जन्मजयंती आज हमारे आँगन में मनाते हुएहम अपना अहोभाग्य समझते हैं ।' 

दोपहर में तथा रात्रि में भक्ति-भजन के सुंदर कार्यक्रम हुए थे। 

इसप्रकार आनंद-उल्लासपूर्वक अहमदाबाद में गुरुदेव की ८६वीं जन्मजयंती का 

उत्सव हुआ था। इस प्रसंग पर घाटकोपर (बम्बई) से हमारे मुमुश्षु भाईओं की भजन मण्डली 

भी अपना आनंद व्यक्त करने को आई थी, और बहुत अच्छे कार्यक्रम प्रस्तुत किये थे, जिसमें 

वैशाख सुदी एकम के दिन सात-आठ हजार की जनसंख्या की उपस्थिति में गुरुदेव के 

जीवनप्रसंगों के बारे में नाटक दिखाया था और उनकी आत्मार्थिता की झँकार पहले से कैसी 

थी ? उसका दिग्दर्शन कराया था। यह नाटक देखकर उपस्थित जनता प्रभावित हुई थी | देश- 

विदेश से अनेक अभिनंदन संदेश आये थे। 

दूसरे दिन (वैशाख सुद ३) की सुबह में प्रस्थान करके गुरुदेव सुरेन्द्रगगर पधारे थे; 

इसके बाद राजकोट-जामनगर-कोटा (राजस्थान), भावनगर-लाठी होकर आप ज्येष्ठ सुदी ६ 

Cl GATS TENT | BRB 

ज्ञानस्वरूप की स्वानुभूति, वही जिनशासन का धर्मचक्र है 
[ समयसार गाथा १४-१७-१८ के प्रवचन में से : अहमदाबाद ] 

3; जिनशासन में सर्वज्ञदेव ने ज्ञानस्वभावी आत्मा कहा है; द्रव्य- 
[| गुण-पर्याय में अथवा सामान्य-विशेष दोनों में धर्मी को वह ज्ञानरूप ही 

““ अनुभव में आता है। ज्ञेय का संबंध हो, उस समय भी ज्ञान कहीं उस 

ज्ञेयरूप से अनुभव में नहीं आता; उस समय भी ज्ञान तो ज्ञानरूप ही अनुभव में आता है। 

जैसे खारा स्वाद है, सो नमक है; खारा स्वाद वह नमक का स्वभाव है, शाक (सब्जी) 

का नहीं । शाक के संबंध के समय भी खारा स्वादरूप जो अनुभूति है, वह तो नमक की ही है, 

GN स्वाद नमक का है; एवं नमक जब शाक के संबंध से रहित अकेला नमक हो तब भी वह 
खारा स्वभावरूप ही अनुभव में आता है | उसीप्रकार (नमक के दृष्टांत अनुसार) मीठा-मधुर 

ज्ञानस्वभावी आत्मा है, वह जब अपने में लीन होकर स्वयं अपने का एक का ही अनुभव करता 

है, तब भी ज्ञान के ही अनाकुल स्वादरूप से अनुभव में आता है, एवं परज्ेय को जानने की 
अवस्था में भी आत्मा तो ज्ञान के स्वादरूप ही अनुभव में आता है, ज्ञेयरूप नहीं । राग को जानने 
के काल में भी धर्मी अपने आत्मा को राग से भिन्न ज्ञानस्वरूप ही वेदते हैं--जानते हैं; राग को 

ज्ञान के साथ मिलाते नहीं |--जिनसूत्र में व्यपदिष्ट ऐसे ज्ञानस्वरूप आत्मा को जिसने जाना 
उसने समस्त जिनशासन को जान लिया। 

अहो! अत्यंत मधुर, आनंदस्वरूप चैतन्यतत्त्व जिनशासन में दिखाया है; यह 
चैतन्यतत्त्व सर्वत्र आनंद से भरपूर, ज्ञानरूप ही प्रगट अनुभव में आता है। अहो भव्य जीवो ! 

संसार के कोलाहल के सामने देखने का छोड़कर, ऐसे सुंदर चैतन्यतत्त्व को अपने ही अंतर में 

देखो ! उसे देखते ही अपूर्व आनंदमय ज्ञान अनुभव में आता है, यही जैनशासन का सार है, यही 
धर्म है और यही मोक्षमार्ग है। 

अरे जीव ! यदि तू मोक्ष का अर्थी हो और तुझे सुख का वेदन करना हो तथा भवदुःख के 
वेदन से मुक्त होना हो, तो सबसे पहले ज्ञानरूप होकर तेरे ज्ञानस्वरूप आत्मा को जान। 

ज्ञानस्वरूप आत्मा ऐसा है कि जो ज्ञानभाव से ही जानने में आता है, रागभाव से वह जानने में 

नहीं आता। पूर्णिता के अंशरूप दूज, वह भले छोटी हो तथापि है तो पूर्णचंद्र का ही भाग । वैसे 
साधक की ज्ञान-दूज (ज्ञानबीज) भले छोटी-तथापि वह पूर्ण सर्वज्ञस्वभाव की जाति की है। 
ऐसे ज्ञानरूप होकर आत्मा का स्वानुभव करना यही मोक्षार्थी का कर्तव्य है; और यही 

जन्मरहित होने का उत्सव | 

समयसार के प्रारंभ में आचार्यदेव कहते हैं कि अहो, आत्मा के स्वानुभव के निज- 
वैभव से मैं एकत्व-विभक्त शुद्ध आत्मा दिखलाता हूँ, उसे तुम अपने स्वानुभव में प्रत्यक्ष करके 
प्रमाण करना। 

वाह, जैन संतों ने आत्मा के अनुभव की बात समझाई है । जैस तेजदार अश्व को दौड़ाने 

के लिये चाबुक नहीं लगाना पड़ता, उसके लिये तो इशारा ही बस है ! वैसे मोक्ष के लिये उत्सुक 

मुमुश्षु तो संतों के इशारे से (थोड़े उपदेश से) ही चैतन्य का स्वरूप समझकर स्वानुभव कर 

लेता है; स्वानुभव में आत्मा के आनंद की जो लब्धि प्रगट होती है-उसकी महिमा वचन से कैसे 

कही जाये ? आत्मा की इस लब्धि के पास में संसार के किसी भी वैभव की कीमत नहीं है। 

अहो, अनंत वैभव से भरपूर चैतन्यसत्ता का स्वीकार स्वानुभूति ही कर सकती है। 

अनुभूति ही चैतन्य की पूर्ण सत्ता का स्वीकार करके अपूर्ब आनंद का वेदन करती है। ऐसी 

अनुभूति की ताकत की क्या बात ? ऐसी अनुभूति का मंगल अवसर प्रभु महावीर के शासन में 

ही है। भगवान महावीर के शासन को कुन्दकुन्दस्वामी ने जीवंत रखा है। अहो, मंगल श्लोक 
में महाबीर भगवान तथा गौतमगणधर के साथ ही कुन्दकुन्दस्वामी का स्थान है; (मंगलं 

कुन्दकुन्दार्यो ।) उन्होंने इस समयसार के मंत्रों के द्वारा आत्मा को जागृत कर दिया है। भाई ! 

तुम जागो रे जागो ! तुम्हारी चैतन्यसत्ता को अनुभूति में ले लो। तुम अभी इस अवसर में नहीं 

जागोगे तब फिर कब जागोगे ? 

[पाँच हजार से अधिक जनसमुदाय चैतन्य की मधुरी बात आनंद उल्लास के साथ सुन 

रहा है। आत्मा को कैसे साधा जाये-इस बात को समझाकर गुरुदेव हजारों श्रोताजनों को 

चैतन्यबंसी के नाद पर मुग्ध बना रहे हैं । गुजरात का यात्रासंघ भी वीर प्रभु के धर्मचक्र सहित 

आ पहुँचा है। तीन मास पहले अहमदाबाद से निकला हुआ यह धर्मचक्र, हजार यात्रियों के 

साथ भारत के अनेक प्रांत में विहार करके एवं तीर्थों की यात्रा करके आज पुन: अहमदाबाद 

आ पहुँचा है, और यात्रिकलोग उत्सव में आनंदपूर्वक भाग ले रहे हैं ।] 

अहो, स्वानुभूति से ऐसे आत्मतत्त्व को समझकर उसका श्रद्धा-ज्ञान-अनुचरण करना 

यही धर्मचक्र है, यही महावीर का मार्ग है, और यही निर्वाण का मंगल महोत्सव है। 

  

आत्मधर्म के इस विशेष अंक के सुशोभन में तथा समय पर तैयार करने में अजित प्रेस 

के भाईश्री मगनलालजी जैन ने तथा प्रेसपरिवार ने जो सहयोग दिया उसके लिये धन्यवाद । 

राजगृही-तीर्थ में भक्ति की पराकाष्टा का एक यादगार दृश्य-- 

आज मैं महावीरजी प्रभु! 
: आया तेरे दरबार में, 

साथ ही मैं भक्ति लेकर 
' आया तेरे दरबार में... ! 

रलत्रय दे दो प्रभुजी ! 
i है यह इतनी आरजु, 
ae Te AT मुक्ति का, 

Ta देखा तेरे दरबार FI 

बड़वानी-चूलगिरी में बाबनगजा आदिनाथ भगवान के दर्शन का 

अत्यंत मधुर प्रशांत यादगार दृश्य 

    

       
   

  

अपने महान साध्य को देखकर साधक का wa तृप्त-तृप्त हो रहा है; यात्रिक भले थोड़े 

हैं--परंतु जिनकी यात्रा करने आये हैं, उनकी महानता कोई अद्भुत-आश्चर्यकारी है! 
प्रभो आदिनाथ ! हम आपके बच्चे आपके आशीर्वाद लेकर के आपके ही मार्ग में आ रहे हैं।  

ईसरी में मधुर मिलन [संवत्‌ २०१३ फाल्गुन सुदी पंचमी] 
ड़ che ea =     

*' थ्री कानजीस्वामी तथा श्री गणेशप्रसादजी वर्णी का जीवन में प्रथम बार 

मिलन हो रहा है, प्रसन्नतापूर्वक दोनों एकदूसरे का हाथ पकड़कर प्रेमपूर्वक & 

वात्सल्यभाव व्यक्त कर रहे हैं । 

अहा, सम्मेदशिखर सिद्धिधाम के प्रथम दर्शन की ऊर्मि का क्या कहें ? जैसे 

चंद्र दूर रहा हुआ भी समुद्र को उललसित करता है, वैसे सम्मेदशिखरजी सिद्धिधाम 

दूरसे भी भक्त हृदय में आनंद के समुद्र को उललसित करता हुआ अपनी ओर खींचता & 

है। मानों कि सिद्धालयवासी सिद्धभगवंतों साधक के हृदय को सिद्धपद की ओर ## 

आकर्षित करते हैं--ऐसी मधुर-ऊर्मि सम्मेदशिखर के प्रथम दर्शन में जग रही थी। B 

अहो, आज सिद्धिधाम देखा | '! x       
2 धो S   
  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र) (३६०-३६१) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र) प्रति ३०००

